
ՀԱՅՏԱՐԱՐՈՒԹՅՈՒՆ
Ապաինստիտուցիոնալացման ճանապարհային քարտեզի մշակման նպատակով
փորձագետների ներգրավման վերաբերյալ

Նախաբան
Աշխատանքի և սոցիալական հետազոտությունների ազգային ինստիտուտը՝ Աշխատանքի և սոցիալական հարցերի նախարարության նախաձեռնությամբ, մեկնարկում է բնակչության համապատասխան խմբերի խնամքի ոլորտում ապաինստիտուցիոնալացման ճանապարհային քարտեզի (այսուհետ՝ ճանապարհային քարտեզ) մշակման աշխատանքները և այդ աշխատանքների իրականացման նպատակով համագործակցության է հրավիրում  փորձագետների: 
Ճանապարհային քարտեզը կնպաստի ապաինստիտուցիոնալացմանն ուղղված կառուցվածքային բարեփոխումների իրականացմանը, խնամքի և սոցիալական աջակցության այլ ծառայությունների կազմակերպման ինստիտուցիոնալ ձևաչափերից աստիճանական անցմանը դեպի համայնքահենք, ներառական և անկախ կյանքի սկզբունքներին համահունչ ծառայությունների զարգացմանը: 
Փորձագետներին ներկայացվող առաջադրանքի նկարագիրը 
1. ապաինստիտուցիոնալացման միջազգային և տեղական փորձի ուսումնասիրություն,
2. ապաինստիտուցիոնալացման ճանապարհային քարտեզի մշակում, հետևյալ բաղադրիչներով՝
ա.   ըստ բնակչության համապատասխան խմբերի (երեխա, տարեց, հաշմանդամություն ունեցող անձ)՝ ապաինստիտուցիոնալացման գործողությունների/միջոցառումների շարքի և դրանցից յուրաքանչյուրի նկարագրի կազմում․ 
բ. ներկայացված գործողությունների կամ միջոցառումների իրականացման ժամանակացույցի մշակում,
գ. ապաինստիտուցիոնալացման գործողությունների/միջոցառումների իրականացման պատասխանատու գերատեսչությունների և կազմակերպությունների գործառույթների նկարագրություն, 
3. ապաինստիտուցիոնալացման համատեքստում միջգերատեսչական և միջմասնագիտական համագործակցության ձևաչափերի մշակում, 
4. ապաինստիտուցիոնալացման ճանապարհային քարտեզի իրականացման ֆինանսական գնահատում,
5. ապաինստիտուցիոնալացման տեսանկյունից կարևոր նշանակություն ունեցող  համայնքահենք ծառայությունների նկարագրերի մշակում և հարակից ոլորտներում անհրաժեշտ փոփոխությունների իրականացման համար առաջարկների ներկայացում:


2. Առաջադրանքի կատարման շրջանակում փորձագետների պարտականությունները
· Պայմանագրի ստորագրումից հետո առավելագույնը 7 աշխատանքային օրվա ընթացքում Աշխատանքի և սոցիալական հետազոտությունների ազգային ինստիտուտի հաստատմանը ներկայացնել առաջադրանքով սահմանված աշխատանքների կատարման պլանը, որը կներառի այդ աշխատանքների ապահովմանն ուղղված հստակ և մանրամասն նկարագրված գործողությունները, դրանց իրականացման հստակ ժամկետները, իրականացման ընթացքում մասնակից կամ գործընկեր հանդիսացող կազմակերպությունների կամ մասնագետների մասին ինֆորմացիա, ակնկալվող վերջնարդյունքները, 
· Ըստ աշխատանքային պլանի՝ իրականացնել սահմանված գործողություններն ու աշխատանքները և այդ մասին Աշխատանքի և սոցիալական հետազոտությունների ազգային ինստիտուտին ներկայացնել ամսական հաշվետվություններ,
· ապահովել շահագրգիռ կողմերի, գործընկերների, այլ շահակիցների ներգրավումն առաջադրանքով սահմանված աշխատանքներում,
· ներկայացնել առաջադրանքով սահմանված աշխատանքների ամփոփիչ հաշվետվություն, որը կներառի առաջադրանքի 1-ին կետում ներկայացված աշխատանքների վերջնարդյունքներն, այդ թվում՝ մշակված և շահագրգիռ կողմերի հետ համաձայնեցված ճանապարհային քարտեզը: 



3. Փորձագետներին ներկայացվող հիմնական պահանջները
1) Երեխաների խնամքի ոլորտում ապաինստիտուտականացման քարտեզի մշակման փորձագետ՝ սոցիալական քաղաքականության կամ սոցիալական աշխատանքի կամ սոցիոլոգիայի կամ հանրային առողջապահության կամ հանրային կառավարման կամ իրավական ոլորտի մասնագետ համապատասխան կրթությամբ և երեխաների պաշտպանության ոլորտի քաղաքականության մշակման կամ ծառայությունների կազմակերպման/համակարգման առնվազն հինգ տարվա աշխատանքային փորձով,  
2) Տարեցների խնամքի ոլորտում ապաինստիտուտականացման քարտեզի մշակման փորձագետ՝ սոցիալական քաղաքականության կամ սոցիալական աշխատանքի կամ սոցիոլոգիայի կամ հանրային առողջապահության կամ հանրային կառավարման կամ իրավական ոլորտի մասնագետ համապատասխան կրթությամբ և տարեցներին ուղղված սոցիալական քաղաքականության կամ սոցիալական ծառայությունների կազմակերպման/համակարգման ոլորտում առնվազն հինգ տարվա աշխատանքային փորձով, 
3) Հաշմանդամություն ունեցող անձանց խնամքի ոլորտում ապաինստիտուտականացման քարտեզի մշակման փորձագետ՝ սոցիալական քաղաքականության կամ սոցիալական աշխատանքի կամ սոցիոլոգիայի կամ հանրային առողջապահության կամ հանրային կառավարման կամ իրավական ոլորտի մասնագետ համապատասխան կրթությամբ և հաշմանդամություն ունեցող անձանց սոցիալական քաղաքականության կամ սոցիալական ծառայությունների կազմակերպման/համակարգման ոլորտում առնվազն հինգ տարվա աշխատանքային փորձով, 
4) Ֆինանսական հարցերով փորձագետ՝ ֆինանսական ոլորտի կրթությամբ և նույն ոլորտում աշխատանքի  առնվազն հինգ տարվա փորձով, այդ թվում՝ սոցիալական ոլորտում բյուջետավորում իրականացնելու ուղղությամբ,
5) Իրավաբան՝ սոցիալական, քաղաքացիական կամ վարչական իրավունքի գծով կրթությամբ և նշված ոլորտում առվազն հինգ տարվա աշխատանքային փորձով, այդ թվում՝ իրավական ակտերի նախագծման ուղղությամբ:
Փորձագետները կարող են դիմել ինչպես անհատապես, այնպես էլ խմբով:

4. Առաջադրանքի կատարման ժամկետը
Առաջադրանքի կատարման վերջնաժամկետ է սահմանված 2026 թվականի հունիսի 1­ը: 
Դիմելու կարգը
[bookmark: _GoBack]Մասնակցելու ցանկություն ունեցողները մինչև 2026 թվականի փետրվարի 13­ը պետք է ներկայացնեն.
1) 3­րդ կետում նշված պահանջներին հանապատասխանությունը մանրամասնորեն արտացոլող ինքնակենսագրական,
2) Ֆինանսական առաջարկ՝ ծախսերի մանրամասն հաշվարկով՝ ներառյալ հարկերը:
Դիմելու հայտերն անհրաժեշտ է ուղարկել hrazgayin@gmail.com էլ.հասցեին՝ նամակի վերնագրում նշելով՝  «Ճանապարհային քարտեզ. փորձագետի հայտ», մանրամասնելով, թե կոնկրետ որ փորձագետի տեղի համար է հայտը ներկայացվում: Մեկ հայտը կարող է ընդունվել միայն առաջարկվող մեկ տեղի համար:
Հարցերի համար կարող եք զանգահարել հետևյալ հեռախոսահամարով`   (010)248877:    

